
[ ᭑᭑ 11B]

᭑᭑᭞

ᬕᬺᬲᬶᬢ᭄᭞ᬯᬮᬸᬬᬫᬗ᭄ᬓᬶᬮᬶᬦ᭄ᬧᬦ᭄ᬢᬸᬦ᭄᭞ᬧᬗᬲ᭄ᬢᬯᬦᬾᬭᬶᬂᬤᬾᬯ᭞ᬧᬗ᭄ᬭᬸᬫ᭄ᬭᬸᬄᬫᬳᬭᬸᬫ᭄ᬫᬦᬶᬲ᭄᭞ᬲ᭄ᬯᬫ᭄ᬪᬦᬶᬧᬸᬦ᭄᭞ᬘᬘᬶᬗᬓᬾᬦᬸᬜ᭄ᬚᬸᬂᬩᬶᬭᬸ᭟᭐᭟᭔᭖᭟ᬲᬸ

ᬲᬸᬦᬾᬫᬫᬸᬮᬦ᭄ᬓᭂᬫ᭄ᬩᬂ᭞ᬜᬗ᭄ᬓᬶᬄᬩᬸᬍᬢ᭄ᬮᬶᬯᬢ᭄ᬩᬗ᭄ᬓᬶᬢ᭄᭞ᬧᬸᬦᬶᬓᬧᬶᬦᬓᬲᭂᬓᬃ᭞ᬮᬾᬧᬦᬧᬸᬧᬸᬭᬾᬫ᭄ᬭᬶᬓ᭄᭞ᬫᬕᬡ᭄ᬤᬫᬶᬜᬓ᭄ᬫᬮᬢᬶ᭞ᬩᬳᬸᬦ᭄ᬲᬶᬜ᭄ᬚᬗᬾᬫᬜᬺ

ᬩᬸᬓ᭄᭞ᬓᬮᬯᬳᬸᬓᬳᬸᬗ᭄ᬓᬩᬂ᭞ᬲ᭄ᬓ᭄ᬱᬢ᭄ᬤᬸᬧᬮᬶᬦ᭄ᬢᬂᬫ᭄ᬭᬶᬓ᭄᭞ᬮᬶᬳᬢ᭄ᬩᬮᬸᬢ᭄ᬫᬦᬯᬶᬢ᭄ᬯᬮᬸᬬᬤᬫᬃ᭟᭐᭟᭔᭗᭟ᬳᬥᬸᬄᬰᬦᬾᬓᬧᬶᬂᬕᭂᬫ᭄ᬧᬢ᭄᭞ᬮ᭄ᬯᬶᬃ

ᬫᬸᬜᬶᬦ᭄ᬕᭂᬦ᭄ᬢᬚᬗᬶᬄ᭞ᬫᬯᬶᬲᬶᬓ᭄ᬓᬍᬘᭀᬢᬦ᭄ᬮᬬᬄ᭞ᬓᬮᬦᬾᬫᬲᭂᬧ᭄ᬲᭂᬧ᭄ᬮᬫᬶ᭞ᬲ᭄ᬫᬭᬦᬾᬥᬸᬓᬸᬫᬶᬚᬶᬮ᭄᭞ᬲᬓ᭄ᬱᬢ᭄ᬚ᭄ᬜᬵᬦᬦᬾᬧᬸᬧᬸᬲ᭄᭞ᬫᬦᬸᬗ᭄ᬕ

[  ᭑᭒ 12A]

ᬮ᭄ᬫᬭᬶᬂᬦᬶᬱ᭄ᬓᬮ᭞ᬢᬫ᭄ᬧᬳᬯᬓ᭄ᬢᬫ᭄ᬧᬩᬸᬫᬶ᭞ᬫᬯᬓ᭄ᬲᬸᬯᬸᬂ᭞ᬢᬦ᭄ᬓᬳᬦᬦ᭄ᬲᬸᬓᬤᬸᬄᬓ᭟᭐᭟᭔᭘᭟ᬳᬓᬾᬢᭀᬩᬳᬦ᭄ᬫᬦ᭄ᬢᭂᬲᬂ᭞ᬳᬧᬂᬤᬲᬮᬄ

ᬧᬦᬫ᭄ᬧᬶ᭞ᬳᬧᬦ᭄ᬮᬶᬬᬸᬭᬸᬭᬸᬗᬦ᭄ᬜ᭞ᬫᬦᬸᬗ᭄ᬕᬮ᭄ᬭᬶᬂᬲᬂᬳ᭄ᬬᬂᬮᬶᬘᬶᬦ᭄᭞ᬲᬗ᭄ᬓᬦ᭄ᬩᬧᬫᬫᬜ᭄ᬚᬗᬶᬦ᭄᭞ᬩᬳᬦ᭄ᬦᬦᬓ᭄ᬲᬸᬩᬮᬸᬳᬸᬃ᭞ᬗᬯᬶᬢᬂᬧᬦ᭄ᬢᭂᬲ᭄ᬓᬚᬯ

ᬢ᭄᭞ᬳᬦ᭄ᬢᬸᬓ᭄ᬳ᭄ᬬᬂᬯᬶᬭᬸᬥᬧᬢᬶ᭞ᬧᬘᬂᬓᬥᬸ᭞ᬭᬶᬂᬳᬶᬳᬬᬸᬚᭂᬕᬾᬕ᭄ᬜᬮᬶᬂ᭟᭐᭟᭔᭙᭟ᬓᬾᬯᬮᬫᬲᬶᬄᬧᬶᬦᭂᬳᬂ᭞ᬳᭂᬤᬢ᭄ᬯᬭᬫᬦᬹᬢᬶᬡ᭄ᬤᬶᬓ᭄᭞

ᬢᬸᬭᬸᬡᬦᬾᬳᬧᬂᬫᭂᬮᬄ᭞ᬧᬢᬸᬢᬾᬧᬮᬶᬂᬳᬩᭂᬤᬶᬓ᭄᭞ᬤ᭄ᬯᬂᬤᬰᬢᬶᬩᬦᬾᬩᭂᬘᬶᬓ᭄᭞ᬢᬸᬳᬸᬦᬾᬫᬭᬫᬢᭂᬫᬸ᭞ᬓᬾᬯᬮᬤᬗᬶᬫᬬᬂ᭞ᬲᬢᭀ

